
Туала удмурт гожъяськисьёс – электрон справочникын
Туала дышетон ресурсъёслы одӥгез курон – соослэн пӧртэм пумо луэмзы. Пӧлазы адскымон инты басьтыны кутско электрон ресурсъёс. Таин валче Удмурт Элькунысь йӧскалык библиотека М. А. Кастрен обществолэн но Финляндиысь дышетонъя но лулчеберетъя министерстволэн юрттэмзыя «Туала удмурт гожъяськисьёс» электрон биоблиографической справочник поттӥз. Уж удмурт но ӟуч кылын дасямын. Справочнике 39 автор шедиз. Котькуд гожъяськисьлэн улон сюресэз, ужъёсыныз список, туспуктэмъёс сётэмын, писательёслэн ас куараенызы лыдӟем произведениоссы пыртэмын. Справочник пайдаё луоз студентъёслы, дышетскисьёслы, дышетӥсьёслы, библиотекаосысь ӧнерчиослы. Электрон ресурсэз озьы ик шедьтыны луоз Иӧскалык библиотекалэн сайтысьтыз: unatlib.org.ru.
